
సీ. కలికి! నీదగు నామగండమం దలరారె

             లలితారుణప్రవాళమణిరుచులు

    తరుణి నీదగుపయోధర మందుఁ గడువింత

             గనుపించె ఖండాభ్రకములుకొన్ని

    బలరార నీదగు గళములం బొలుపొందు

             మణిమాల యెక్కడి మండనంబు

    ఫాలంబునం నిందుమాల గ్రాలెడు దీని

             తెరవ! యెక్కడినుండి తెచ్చికొంటి.

గీ. మగువ నీకుచ ముఖమునఁదగు మయూర

    పదక మేరీతివచ్చెఁ జెప్పఁగదెనాకుఁ

    బెనవిలొదలెడు గూఢ కంబిది నిగూడ

    మా! వధూమణి! యంచు నర్మంబులాడి.





మన్మధశాస్త్రపాండిత్యంబు తేటపడఁ దత్తత్క్రియాకలాపానుపూర్వకముగా నారంభంగలయుటయు నప్పారాతవశకుంతము లావిశేషంబులన్నియుఁ బరీక్షించి యందించుకయు స్ఖాలిత్యంబుగానక యతని నభినందించినవి.

మఱియొకప్పుడు జయంతుఁ డాయారామముననే ఘృతాచియను నచ్చరతోఁ గ్రీడించుటయు నాపక్షులందలి విశేషములన్నియు గ్రహించి స్ఖాలిత్యములఁ దెలిసికొనినవి.

తరువాతఁ జెప్పిన గడువుదాటిన పిమ్మట నియమితవాసరంబునకు నుభయపక్షముల యప్సరసలు నందనవనమునకువచ్చి విహంగపుంగవులారా? మేము మీ చెప్పిన చొప్పున నరుదెంచితిమి. పక్షపాత ముడిగి వారిద్దరకుంగల హెచ్చుకుంగుల వాక్రువ్వుఁడని యడిగిన నాపక్షు లి ట్లుపన్యసించినవి.

కాంతలారా! మాకుఁ బక్షపాతము సహజమేకాని యిందుఁ బక్షపాతము వహింపము. వినుండు. మే ముభయుల రతిచాతుర్యంబులు




శ్లో. రాగైకలింగ మధకేకిల గూఢకం స్యా

    దుచ్చూనకం దశన వాససి నామగండే

    స్యాత్పిడనా త్తదధరోష్ట విశేషయోగ

    త్తత్రప్రవాళమణిరభ్యసనేన సాధ్యః.





దంతాంకములలోఁ గొన్నిటి శాస్త్రపాఠంబునఁ దెలిసికొన వచ్చుంగాని ప్రవాళమణియనునది యభ్యాససాధ్యంబు. దాని జయంతుండు వినియమముగా నుపయోగించెను మఱియు,










[image: ]

[image: ]

"https://te.wikisource.org/w/index.php?title=పుట:కాశీమజిలీకథలు_-09.pdf/80&oldid=371621" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 9 నవంబరు 2021న 01:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

